
Sterkari rödd sveitarfélaga á köldum svæðum 
  
Málefni orkuverðs, húshitunar, dreifikerfis, jarðhitaleitar og orkuskipta
snerta beint hagsmuni sveitarfélaga á köldum svæðum. Þau hafa áhrif á
útgjöld heimila, rekstur sveitarfélaga, atvinnulíf, byggðaþróun, þjónustu og
samkeppnishæfni byggðarlaga. Samtök sveitarfélaga á köldum svæðum
veita aðildarsveitarfélögum sameiginlegan vettvang til að koma
sjónarmiðum sínum á framfæri, miðla reynslu og vinna saman að réttlátari
stöðu í orkumálum. 
Nánari upplýsingar má finna á www.ssks.is 

Kæra sveitarstjórnarfólk, 

Til hamingju með kjörið í sveitarstjórn. Með þessu kynningarbréfi vill stjórn Samtaka sveitarfélaga á köldum svæðum
vekja athygli ykkar á að sveitarfélagið ykkar er aðili að samtökunum. Samtök sveitarfélaga á köldum svæðum eru
samstarfsvettvangur sveitarfélaga sem hafa sameiginlega hagsmuni af jöfnun orkukostnaðar til húshitunar,
jarðhitaleit og upplýsingamiðlun um orkumál. Samtökin vinna að sameiginlegum hagsmunum aðildarsveitarfélaga,
íbúa þeirra og fyrirtækja í málum sem tengjast orkukostnaði, húshitun og stöðu byggða á köldum svæðum. 

Samtökin voru stofnuð 20. nóvember 1996. Markmiðið með stofnun samtakanna var að skapa öflugan
sameiginlegan vettvang fyrir sveitarfélög sem búa við þá stöðu að hafa ekki aðgang að hefðbundinni jarðhitaveitu til
húshitunar og þurfa því að takast á við sérstakar áskoranir í orkumálum. 

SAMTÖK SVEITARFÉLAGA Á KÖLDUM SVÆÐUM

https://ssks.is/
https://ssks.is/


Tilgangur samtakanna:
  
Samkvæmt samþykktum samtakanna er
tilgangur þeirra meðal annars að: 

vinna að lækkun orkukostnaðar til
húshitunar á „köldum svæðum“, 
stuðla að frekari jarðhitaleit, 
afla og dreifa upplýsingum um orkumál til
aðildarsveitarfélaga, 
stuðla að aukinni þekkingu almennings á
leiðum til orkusparnaðar, 
vinna að því að hagsmunir íbúa, fyrirtækja
og sveitarfélaga á köldum svæðum komist
skýrt að í umræðu og ákvarðanatöku um
orkumál.

Stjórn samtakanna 2024–2026
 
Í aðalstjórn sitja: 
•   Íris Róbertsdóttir, Vestmannaeyjabæ, formaður
•   Björn Ingimarsson, Múlaþingi 
•   Kristinn Jónasson, Snæfellsbæ

Í varastjórn sitja: 
•   Björg Ágústsóttir, Grundarfjarðarbæ 
•   Gerður Björk Sveinsdóttir, Vesturbyggð 
•   Valdimar O. Hermannsson 

Starfsmaður samtakanna er Bryndís Gunnlaugsdóttir,
lögfræðingur hjá Sambandi íslenskra sveitarfélaga. 

 

Samtökin leggja áherslu á að ákvarðanir stjórnvalda um raforkuverð, niðurgreiðslur, jarðhitaleit, dreifikerfi og
orkuinnviði taki mið af raunverulegum aðstæðum á köldum svæðum og áhrifum þeirra á íbúa, atvinnulíf, sveitarfélög
og byggðaþróun. 



Aðildarsveitarfélög:

Aðildarsveitarfélög Samtaka sveitarfélaga á köldum svæðum eru 24 talsins og ná til byggðarlaga víða um land sem eiga sameiginlega hagsmuni af jöfnun orkukostnaðar og
lausnum í húshitun. Þau eru: 

Bolungarvíkurkaupstaður, Dalabyggð, Fjarðabyggð, Flóahreppur, Grundarfjarðarbær, Húnabyggð, Ísafjarðarbær, Langanesbyggð, Múlaþing, Mýrdalshreppur, Norðurþing,
Rangárþing ytra, Skaftárhreppur, Skagafjörður, Snæfellsbær, Strandabyggð, Súðavíkurhreppur, Sveitarfélagið Hornafjörður, Sveitarfélagið Vogar, Tjörneshreppur,
Vestmannaeyjabær, Vesturbyggð, Vopnafjarðarhreppur og Þingeyjarsveit. 

Samkvæmt stofnskrá samtakanna skal ársfundur haldinn í tengslum við fjármálaráðstefnu sveitarfélaga. Allir
fulltrúar aðildarsveitarfélaga sem sitja ráðstefnuna hafa seturétt á ársfundi og komi til atkvæðagreiðslu hefur
hvert sveitarfélag eitt atkvæði. 

Á ársfundi er meðal annars fjallað um skýrslu stjórnar, ársreikninga og fjárhagsáætlun, árgjald, umræður og
ályktanir um orkumál og kosningu þriggja manna í stjórn og þriggja manna til vara. 

Ársfundur Samtaka sveitarfélaga á köldum svæðum verður haldinn 8. október 2026 kl. 11:00 í tengslum við
fjármálaráðstefnu sveitarfélaga. Á fundinum verður kosin stjórn samtakanna og fjallað um helstu hagsmunamál
sveitarfélaga á köldum svæðum. Formlegt fundarboð verður sent út þegar nær dregur.  

